
Annotatsiya: Dukkakli oʻsimliklar (Fabaceae oilasi) bilan tugunak 

bakteriyalar (rizobiylar) orasidagi simbioz munosabati eng yaxshi oʼrganilgan 

organizmlar hisoblanadi. Dukkakli – rizobial simbioz koʻp bosqichli murakkab 

jarayon boʻlib, u toʻrt xildagi jarayon: erta (preinfektsion) taʼsir; tugunaklar 

morfogenezi; endosimbiontlar taraqqiyotini boshqarish; tugunaklarning azot 

toʻplovchi aʼzo sifatida faoliyat yuritishi kabilarni ichiga oʻz oladi. Bu 

jarayonlarning barchasi bakteriyalar, shuningdek xoʻjayin-oʻsimlik tomonidan 

qatʼiy nazorat ostida boʻladi. 

Kalit so’zlar: Simbioz munosabat, azot, mikrosimbiontlar, preinfektsion 

taʼsir, endosimbiontlar, genlar ekspressiyasi. 

Tugunak bakteriyalar (Rhizobium) - dukkakli oʻsimliklar (beda, noʻxat va 

boshqalar) nish ildizlarda toʻplanadigan va havodagi azotni oʻzlashtirish 

xususiyatiga ega boʻlgan aerob bakteriyalar turkumi. Tuproqni azot bilan boyitadi. 

Yosh tugunak bakteriyalar ildiz tukchalariga kirib, ularni azot bilan ta’minlaydi, 

ildiz hujayralarining jadal boʻlinishiga taʼsir koʻrsatadi, oʻsimliklardan uglerod va 

mineral moddalar almashinuvi mahsulotlarini oladi. Tugunak bakteriyalar 

molekulyar azotni tez biriktiradigan bakteriodlar hosil qiladi, yoʻgʻonlashadi, 

tarmoqlashadi. Ildizida tugunaklari boʻlgan dukkakli oʻsimliklar havodan bir 

gektar maydonda yiliga 10 kg dan ortiq azot toʻplaydi. Tuproqni tugunak 

bakteriyalar bilan boyitishda qoʻllaniladigan maxsus bakterial oʻgʻit - nitragin shu 

bakteriyalar negizida ishlab chiqariladi. Tugunaklar yaxshi hosil boʻlishi uchun 

madaniy oʻsimliklar urugʻligiga tugunak bakteriyalar yuqtiriladi[4]. 

Biz bilamizki, oqsil organizmni energiya bilan ta’minlovchi zarur 

biopolimerlardan biri hisoblanadi. Biz organizmimizni oqsilga boyitish uchun har 

doim ham hayvon oqsiliga murojaat qilavermasligimiz kerak. Oʻsimliklar orasida 

oqsilga boy ekinlar dukkakli ekinlar hisoblanadi. Dukkakli-don ekinlari - Fabaceae 

- oilasiga mansub. Dukkakli-don ekinlari ning afzalligi doni yuqori sifatli oqsilga 

boy, bu oʻsimliklar havo azotini oʻzlashtirib ekologik toza mahsulot hosil qiladi, 

tuproq unumdorligini oshiradi. Dukkakli-don ekinlarning ildizi oʻq ildiz boʻlib yon 

ildizlari ham yaxshi taraqqiy etgan boʻladi, ular ikki vazifani bajaradi: yer ostki 

qismiga ma’danli oʻgʻitlarni suv bilan uzatadi, tuganak bakteriyalar yordamida 

havodagi azotni oʻzlashtiradi [3]. 

Rizobiylar va oʻsimliklarning oʻzaro taʼsiri juda yuqori spetsifiklikga (oʻziga 

xoslikka) ega. Bu birinchidan, simbiozning deyarli faqat dukkakdoshlar oilasiga 

xos boʻlib cheklanganligi, biroq bunga istisno ravishda faqat Parasponia oʻsimligi 

(Ulmaceae oilasi) dukkakdoshlarga mansub boʻlmasa ham rizobiylar bilan 

tugunaklar hosil qilishi orqali ifodalanadi. Ikkinchidan, rizobiylarning koʻpchiligi 

dukkakli oʻsimliklarning chegaralangan qismi bilan bitta avlod (R. galegae, R. 

leguminasarum)ga mansub yoki bir necha taksonomik avlodlari bilan (Rhizobium 

meliloti, R. leguminasarum) simbioz munosabatga kirishadi[2]. 

Azotni oʻzlashtirish dukkakli ekinlarni tuproqda yashaydigan maxsus 

bakteriyalar bilan simbiozi evaziga amalga oshadi. Bakteriyalar oʻsimlik ildizini 

zararlaydi va tuganaklar hosil qiladi. Agar dukkakli ekinlar bir necha yil 

yetishtirilmagan boʻlsa, tuproqda bu bakteriyalar boʻlmaydi. Bakteriyalaming 

sporalari tuproq yoki torf bilan aralashtirilib urugʻlarga ekishdan oldin 

yopishtiriladi. Urugʻ unib chiqqandan keyin bakteriyalar ildizga kirib borib, 

hujayralarda yashaydi va oʻsimlik bilan simbioz hosil boʻladi. Agar dukkakli 

oʻsimliklar mineral azot bilan ta’minlangan boʻlsa biologik azot to’planmaydi [4].     

Tuganak bakteriyalar asosan ildizning 0-50 sm dagi tuproq qatlamiga joylashadi, 

undan past qismida boʻlsa, yashash sharoiti qiyin bo’ladi. Dukkakli-don ekinlari 

ildizidagi tuganak bakteriyalar oʻsuv davrida bir gektarda 10-100 kg va undan koʻp 

miqdorda biologik azot toʻplaydi. Dukkakli-don ekinlari ildizidagi azot toʻplovchi 

bakteriyalar yordamida havodagi sof azotni oʻzlashtirib toʻplaydi. Gullashning 

boshlanishi davrida uglevodlarning bargdan ildizga o’tishi susayadi, uglevodlar gul 

va meva hosil boʻlishi uchun safarbar boʻladi, shuning uchun gullagandan soʻng 

bakteriyalar oʻlib tuganak yemirilib, uning azotli organik moddalari tuproqda 

toʻplana boshlaydi. Bundan tashqari, urugʻ tarkibida hosil boʻlgan oqsil moddasi 

oʻrtacha 5-7% tuganaklar hisobida boʻladi [3]. 

Havo azotini oʻzlashtirishda ishtirok etadigan Rhizobium bakteriyalarining 11 

turi mavjud boʻlib, ularning har biri maʻlum bir oʻsimlik turiga moslashgan. 

Demak, tuproqda oʻsimlik uchun moslashgan bakteriya mavjud bo’lishi kerak. 

Ikkinchidan tuproq muhiti oʻsimlik uchun maqbul boʻlishi kerak. Uchinchidan, 

namlik me’yorida boʻlishi kerak. Suv yetishmasa, ekishdan oldin urugʻga nitragin 

bilan ishlov berilsa ham ildizda tuganaklar rivojlanmaydi (ko‘k no‘xat, qizil 

sebarga). Tuganak meva rivojlanmagan boʻlsa, ekin hosili keskin kamayadi. 

Tuganaklarni yaxshi rivojlanishi uchun ma’lum darajada issiqlik ham talab 

qilinadi. Qisqa kunli ekinlarda 20-30 °C da, uzun kunli ekinlarda 15-20 °C da 

o’tadi [1]. 

Xulosa: Taxlillar natijasida shuni xulosa qilish mumkinki dukkakli ekinlar 

tabiiy muhitni nitratlar bilan zararlanishini kamaytiradi. Odamlarning oqsilga 

bo‘lgan ehtiyojini o‘zining tarkibidagi lizin, arginin kabi aminokislotalar, turli xil 

mineral tuzlari bilan qondirishga yordam beradi. 

Annotatsiya: Rizobium bakteriyalari dukkakli o‘simliklar bilan simbioz 

munosabatda bo‘lib, azot fiksatsiyasi orqali tuproq unumdorligini oshiradi va 

o‘simliklarning o‘sishini yaxshilaydi. Shuningdek, ular atrof-muhitga zarar 

yetkazmaydi va tabiiy yo‘l bilan o‘g‘itlash imkonini beradi. 

Kalit so‘zlar: Rizobium, dukkakli o‘simliklar, simbioz munosabat, oqsil, 

bioo‘g‘itlar, tuganak bakteriyalar. 

Dukkakli o‘simliklar an’anaviy ravishda biologik azot fiksatsiyasi tufayli 

tuproq azotini ko‘paytirish qobiliyati tufayli tuproqni qayta tiklashda ishlatilgan. 

So‘nggi paytlarda dukkakli ekinlar metall bilan ifloslangan tuproqlarni qayta 

